
ПРЕЗИДЕНТ ЎЗБЕКИСТОН 
РАҲБАРИНИ ҚУТЛАДИ

ҚАСИМ-ЖЎМАРТ ТЎҚАЕВ ШАВКАТ МИРЗИЁЕВНИ 
ЎЗБЕКИСТОН МУСТАҚИЛЛИГИ КУНИ

 БИЛАН ТАБРИКЛАДИ 

Давлат раҳбари ўз табригида Ўзбекистоннинг иқ-
тисодий ва ижтимоий тараққиёти, халқаро нуфузини 
мустаҳкамлаш ва фуқаролар фаровонлигини юксал-
тиришда қўлга киритган улкан муваффақиятларини 
таъкидлади.

Қ. Тўқаев кўп асрлик дўстлик, яхши қўшничилик ва ўза-
ро ҳамкорлик руҳида Қозоғистон – Ўзбекистон стратегик 
шериклик ва иттифоқчилик муносабатларини ҳар томон-
лама мустаҳкамлашга қатъий интилишини тасдиқлади.

Президент Ўзбекистон раҳбарига масъулиятли давлат 
фаолиятида муваффақиятлар, қардош Ўзбекистон хал-
қига эса фаровонлик тилади.

Akorda.kz.

 Президент  Вилоят ижтимоий-сиёсий газетаси

2024 йил 3 cентябрь, сешанба, №97 (3443).

"Бирлик карвони"

ҚОЗОҒИСТОН ЖАҲОН ОММАВИЙ 
АХБОРОТ ВОСИТАЛАРИДА

Август ойининг сўнгги ҳафтасида дунёнинг ах-
борот тарқатувчи интернет нашрлари Қозоғистон 
ҳақида кўплаб мақолалар чоп этди. Уларнинг акса-
рияти АЭС қурилиши ҳақида. Бирлашган Миллат-
лар Ташкилоти Бош котибининг Қуролсизланиш 
масалалари бўйича ўринбосари Изуми Накамицу-
нинг ҚР Президенти Қасим-Жўмарт Тўқаев билан 
учрашувида Қозоғистон ядро қуролидан воз ке-
чиши заурлиги таъкидланди. Батафсил қуйидаги 
шарҳимизда ўқинг.

Centralasia: 
Қозоғистон Ҳукумати атом электр станциясини 

қуриш бўйича референдум ўтказишни маъқуллади

2023 йилнинг кузида Қозоғистон Президенти Қ. Тўқаев 
АЭС қурилиш жуда муҳим масала эканлигини таъкид-
лади. Шу муносабат билан Қозоғистон Ҳукумати атом 
электр станциясини қуриш бўйича республика референ-
думини ўтказиш тўғрисида қарор қабул қилди.

Референдум ўтказиш ташаббуси – жамоатчиликнинг 
талабидир. Атом электр станциясини қуриш ғояси қўл-
лаб-қувватланмоқда, лекин жамоат арбоблари ва эко-
фаоллар орасида қарама-қарши фикрлар ҳам мавжуд.

Бунгача тадқиқотлар олиб борилди ва унинг натижа-
ларига кўра, атом электр станциясини қуриш учун энг 
қулай жой сифатида Алмати вилоятининг Улкен қишлоғи 
танланди. Мутахассислар орасида қизғин муҳокама қи-
линаётган станцияни совутиш учун Балхаш кўли сувидан 
фойдаланиш режалаштирилган. 

Энергетика вазирлигининг маълумотларига кўра, 
битта энергоблокни қуриш 10 йил давом этиши ва 5 мил-
лиард долларга тушиши мумкин.

Anadolu: 
Тўқаев БМТнинг фаолияти ҳақида

Қозоғистон оммавий қирғинга қарши, қуролсизланиш 
ва ядровий қуролларни тарқатмаслик тамойилига амал 
қилади. Қозоғистон Президенти Қ. Тўқаев ва БМТнинг 
Қуролсизланиш масалалари бўйича олий вакили Изу-
ми Накамицунинг учрашувида минтақавий ва халқаро 
хавфсизликни таъминлаш, қуролсизланиш ва ядровий 
қуролларни тарқатмаслик масалаларида Қозоғистоннинг 
БМТ институтлари билан ҳар томонлама ҳамкорлиги ис-
тиқболлари муҳокама қилинди.

Ақўрда матбуот хизмати хабарига кўра, Тўқаев БМТ 
Бош котиби ўринбосари, Қуролсизланиш масалалари 
бўйича олий вакил Изуми Накамицуни қабул қилди ва 
БМТнинг дунёдаги долзарб муаммоларни ҳал этишдаги 
алоҳида ролини таъкидлади.

– Қуролсизланиш ва оммавий қирғин қуролларини 
тарқатмаслик масаласида Қозоғистоннинг нуқтаи наза-
ри қатъий. Замонавий дунёда юз бераётган воқеалар бу 
масалаларнинг янада долзарб ва муҳимлигини кўрсат-
моқда. Биз Халқаро ядровий синовларга қарши кураш 
кунини нишонладик. Бу бутун инсониятга ядровий синов-
лар ўтказиш ва ядро қуролидан фойдаланиш хавфини 
эслатувчи жуда муҳим санадир. Мамлакатимиз БМТ инс-
титутлари билан яқин алоқаларни йўлга қўйишга қатъий 
қарор қилди ва ташкилотга ўзига хос, универсал халқаро 
тузилма сифатида қарайди, – деди Президент.

Изуми Накамицу, ўз навбатида, Қозоғистоннинг ядро 
қуролини тарқатмаслик бўйича дунёвий жараёндаги 
етакчилигини, шунингдек, мамлакатнинг ўрта давлат си-
фатидаги тараққиётини юксак баҳолади.

Trend: 
Қозоғистон Тожикистондан электр энергияси 

импорт қилишни режалаштирмоқда

Бу масалани Қозоғистон энергетика вазири Алма-
садам Сатқалиев, Тожикистон бош вазири ўринбосари 
Усмонзода Усмонали ва Тожикистон энергетика ва сув 
захиралари вазири ўринбосари Манучеҳр Сафарзода 
билан муҳокама қилди. Ўтган йили Қозоғистон ва Тожи-
кистон 2023-2032 йилларда Роғун ГЭСида ишлаб чиқа-
рилган электр энергиясини етказиб бериш бўйича ўзаро 
англашув меморандумини имзолаган эди.

24.kz.

Тадбир давомида Туркистон вилояти 
ҳокими ўринбосари Ертай Алтаев мил-
лий спортнинг танга илиш тури бўйича 

халқаро спорт устаси Ғалимжон Ижа-
новга табаррук булоқ суви билан 
тўлдирилган идишни топширди ва 

Кўчманчилар ўйинлари иштирок-
чиларига муваффақият тилади.

– Бутунжаҳон кўчманчи-
лар ўйинларининг йўналиши 
спорт, маданий ва илмий 
дастурларга мувофиқ амалга 
оширилади. Шу боис муҳим 
тадбирда нафақат вилоят 
спортчилари, балки мада-
ният ва фан намояндалари 
ҳам иштирок этади. Мазкур 
лойиҳада ҳар бир вилоятнинг 
таниқли спортчилари бошчи-
лигидаги карвон маҳаллий ҳу-

дудлардаги табаррук булоқ ва 

қудуқлар сувини Астана шаҳрига етказади. 
Шу муносабат билан сув олиш маросими 
учун Туркистон шаҳридаги Хожа Аҳмад 
Яссавий мақбараси ичидаги «Қудуқ хона»-
даги булоқ танланди. Кўчманчилар ўйин-
лари ўтадиган бош майдонга вилоятимиз-
нинг саломи ва муқаддас сув етказадиган 
карвонга омад тилайман! Ушбу мусобақа-
да юрт шарафини ҳимоя қилаётган вилоят 
спортчилари юксак натижа кўрсатишига 
ишончим комил, – деди Ертай Алтаев.

V Бутунжаҳон кўчманчилар ўйинлари 
спортнинг 21 тури бўйича ўтказилади. Ун-
да жаҳоннинг 89 давлатидан 2000га яқин 
спортчи, мураббий ва вакиллар иштирок 
этиб, совринлар учун курашадилар. Шу 
жумладан, Туркистон вилоятидан 29 на-
фар спортчи Қозоғистон терма жамоаси 
сафида спортнинг 13 тури бўйича иштирок 
этади.             

   24.kz.

– Аҳоли билан мулоқотда мазкур 
мактаб масаласи кўтарилган эди. 
Муаммони ҳал қилиш учун маҳаллий 
бюджетдан маблағ ажратилиб, қури-
лиш ишлари якунига етказилди. Янги 
таълим муассасасидан заковатли ва 
билимли ёшларимиз чиқсин. Давлат 
тараққиёти биринчи навбатда фуқа-
роларнинг билим даражаси, тарбияси 
ва маданиятига боғлиқ. Шунинг учун 
ҳар қандай давлат ижтимоий соҳага 
эътибор қаратади. Бу давлатимиз 
раҳбарининг асосий талабларидан 
биридир. Бу ҳудудда кўплаб замона-

вий мактаблар, болалар боғчалари, 
шифохоналар, спорт иншоотлари 
барпо этилаётганини яхши биласиз. 
Бу ишлар тўхтамайди, – деди вилоят 
раҳбари.

Ободонлаштирилган мактаб ҳуду-
дида дам олиш ва сайр қилиш зонаси, 
ўқувчилар учун спорт зали, ўйин ва 
спорт майдончаси мавжуд.

Таълим соҳасида 19,4 миллиард 
тенге тежалган маблағ ҳисобидан 
20та мактаб барпо этилиб, 300дан 
ортиқ ўқув масканлари таъмирлан-
моқда. Бундай кенг кўламли ишлар 
муқаддам вилоят тарихида бўлмаган. 
Жорий йилда 13та мактаб қурилиши 
якунланиб, фойдаланишга топши-
рилади. Шунингдек,  вилоятдаги 4та 
яроқсиз ва 5та уч навбатли мактаб 
муаммоси тўлиқ ҳал этилади.

2023-2025-йилларда “Бадастир 
мактаб” лойиҳаси доирасида 63та 
янги мактаб қурилиши режалашти-
рилган бўлиб, улардан 29 таси жорий 
йилда фойдаланишга топширилади. 

Вилоят ҳокимининг 
матбуот хизмати.

Тадбир д
ҳокими ўри
лий спортн

халқаро 
новга т
тўлдири

Кўчм
чил

–
л
с
д
о
та
с
н
ҳ
л
т
л

ду

Туркистон дан – 
Астанага

8-13 сентябрь кунлари Астана шаҳрида V Бутунжаҳон 
кўчманчилар ўйинлари ўтади. Шу муносабат билан Тур-
кистон вилоятида ташкил этилган «Бирлик карвони» пой-
тахтга йўл олди.

ßÍÃÈ ÌÀÊÒÀÁËÀÐ –- 
ÔÀÐÎÂÎÍËÈÊÄÀÍ ÍÈØÎÍ

Конституция куни ва янги 
ўқув йили арафасида вилоя-
тимизда қатор янги мактаблар 
фойдаланишга топширилди. 
Шулардан бири – Қазиғурт ту-
мани, Кўкибел қишлоғидаги 
Сабир Рахимов номидаги 300 
ўринли мактаб. Аҳолини байрам 
билан табриклаш учун махсус 
ташриф буюрган вилоят ҳокими 
Дархан Сатибалди қишлоқ аҳли 
билан учрашди.

Парламент палаталарининг қўшма мажлиси – VIII чақи-
риқ III сессиясида Давлат раҳбари Қасим-Жўмарт Тўқаев 
Қозоғистон халқига “Адолатли Қозоғистон: қонун ва ин-
тизом, иқтисодий тараққиёт, ижтимоий некбинлик” номли 
Мактубини йўллади.

Президент Мактуби:

АДОЛАТЛИ ҚОЗОҒИСТОН: 
ҚОНУН ВА ИНТИЗОМ, ИҚТИСОДИЙ 

ТАРАҚҚИЁТ, ИЖТИМОИЙ НЕКБИНЛИК

Мажлисда Сенат ва Мажлис 
депутатлари, марказий давлат 
органлари, Миллий қурултой, 
Қозоғистон халқи Ассамблеяси, 
Инсон ҳуқуқлари бўйича комис-
сия раҳбарлари, Хотин-қизлар 
ишлари ва оилавий-демографик 
сиёсат бўйича миллий комиссия 
аъзолари, жамоатчилик вакилла-
ри, меҳнат жамоалари вакилла-
ри иштирок этди.

Мактубда мамлакат сиёсий ва 
ижтимоий-иқтисодий тараққиёти 
истиқболларига оид масалалар 
кўтарилди.

Давлат раҳбари ҳалол ва 
машаққатли меҳнат эвазига му-
ваффақиятга эришган инсонлар 

ҳамиша эъзозда бўлиши керак-
лигини таъкидлади.

– Касбий таълимни ислоҳ 
қилиш айниқса долзарб масала-
дир. Бу иқтисодий тараққиётни 
таъминлаш ва сармоявий жози-
бадорлигини ошириш учун жуда 
зарур қадамдир. 2025 йилни 
“Ишчи касблари йили”, деб эъ-
лон қиламан. Бу даврда техник 
ва касб-ҳунар таълими тизимини 
ислоҳ қилиш зарур. Шунингдек, 
биз меҳнаткаш касбларни улуғ-
лаш орқали жамиятда меҳнат-
севар ва ҳақиқий мутахассис 
бўлиш ғоясини илгари сурамиз, 
– деди Қасим-Жўмарт Тўқаев.

Мактубнинг тўлиқ матнини газетамизнинг 
келгуси сонида ўқий сиз.



2
№97 (3443), сешанба, 
3 сентябрь 2024 йил.
Janubiy.kz

Сиёсат ва иқтисодиёт

Янги Қозоғистонни бирга барпо этамиз!

Адолатли Қозоғистон бунёдкорлари

Вилоят ҳокими Д. Сатибалди туман ва 
шаҳарлардан ташриф буюрган иштирок-
чиларни муборакбод этиб, минтақанинг 
ижтимоий-иқтисодий тараққиёти, эри-
шилган ютуқлар, истиқболдаги режалар 
ҳақида маъруза қилди. 

– Вилоятимиздаги ҳар бир фуқаронинг 
конституциявий ҳақ-ҳуқуқлари давлати-
миз томонидан кафолатланади, – деди Д. 

Сатибалди ва бир гуруҳ меҳнат фахрий-
ларига давлат мукофотларини топширди.

Вилоятнинг собиқ ҳокими Ў. Шўкеев 
“Туркистон вилоятининг фахрий фуқаро-
си” унвони билан тақдирланди. 

Ш. МАДАЛИЕВ.
Суратда: тадбирдан лавҳа. 

Муаллиф тасвири.

Билимлар куни Ўран-
ғ а й  қ и ш л о ғ и д а  б а р -
по этилган 150 ўринли 
3 - сонли умумтаълим 
мактабига ташриф буюр-
дик. 

Қишлоқ ҳокими Берик Жу-
маахметули, мактаб директори 
Нурлан Қадиров, қишлоқ бий-
лар кенгаши раиси Жумағали 
Бекмурзаев, вилоят оқсоқол-
лар кенгаши аъзоси Обиддин 
Фахриддинов, мактаб бошлан-
ғич ўзбек этномаданият бир-
лашмаси раиси Раҳматулла 
Ёқубов, мактаб қурилишига ўз 
ерини ҳадя қилган муаллим 
Аширбой Манноповлар билан 
мулоқотда бўлдик. Марҳум 
Абдумуталлиб ҳожи Носиров 
кўп йиллар қишлоқ, шаҳар, 
туман ҳокимлари, депутатлар 
олдига ушбу мактаб қурилиши 
масаласини кўтаргани ҳақи-
да газета саҳифаларида кўп 
ёритганмиз.

Қишлоқ бийлар кенгаши 
раиси Ж. Бекмурзаев фаол 
ҳамқишлоқлари билан бир-
га бўлғуси илм масканининг 
лойиҳа-смета ҳужжатларини 
ҳозирлаш, вилоят бюджети-
дан қурилишни бошлаш учун 
пул ажратишга эришгани ҳам 
шонли тарих. Икки қаватли 
замонавий спорт, мажлислар 

зали, ошхона, устахоналари, 
тиббиёт хонаси мавжуд мактаб 
биноси фойдаланишга топши-
рилди. Эндиликда шу атрофда 
истиқомат қилувчи юзлаб ўқув-
чилар бир неча чақирим олис-
даги М. Ауезов номли мактабга 
қатнамайдиган бўлишди. 

Илм масканининг тантанали 
очилишида Саврон тумани 
ҳокими Мақсат Танғатаров, 
туман таълим бўлими бошлиғи 
Ақмарал Батирбекова, ота-
оналар ва ўқувчилар иштирок 
этишди. 

Ш. МАДАЛИЕВ.
Тасвирларда: янги мактаб 

биноси; раҳбарлар ва фахрий 
меҳмонлар.

Муаллиф тасвирга олган.

Тадбир аввалида иштирокчилар 
Давлат мадҳиясини ижро этишди, сўнг 
мовий байроқ тантанали равишда шоҳ-
супага қўйилди. Конституциямизнинг 
шонли санасига бағишланган тадбирда 
давлат хизматчилари, ҳуқуқ-тартибот 
идоралари ходимлари, туман “АМА-
NАТ” бошланғич партия ташкилоти 
вакиллари ҳамда зиёлилар иштирок 
этдилар.

Туман ҳокими Арман Сабитов сўзга 
чиқиб, йиғилганларга самимий тилак-
ларини етказди. 

– Сизларни мамлакатимизнинг му-
ҳим байрамларидан бири – ҚР Конс-
титуцияси куни билан чин қалбимдан 
табриклайман! Мамлакатимиз мус-
тақиллиги ва сиёсий барқарорлигини 
таъминловчи Бош Қомусимизни эъзоз-
лаш барчамизнинг бурчимиздир. Айни 
пайтда нуронийлар ҳам мамлакатимиз-
нинг жадал тараққиётига ҳисса қўш-
моқда. Туманнинг ижтимоий-иқтисодий 
юксалиш кўрсаткичлари кундан-кунга 

ортиб, аҳоли фаровонлиги юксал-
моқда. Бу борадаги барча тадбирлар 
Конституциямизда белгиланган қонун-
чилик асосида амалга оширилмоқда. 
Барчангизни байрам билан табриклаб, 
мустаҳкам соғлик, фаровонлик ва ои-
лаларингизга файзу барака тилайман! 
Конституциямиз шонли, эгаменлигимиз 
мустаҳкам, мустақиллигимиз барқарор 
бўлсин! Ватанимиз равнақи йўлидаги 
меҳнатларингиз баракали бўлсин! – де-
ди Арман Сабитули.

Тадбир доирасида юртимиз тарақ-
қиётига салмоқли ҳисса қўшган қатор 
соҳа ходимлари туман ҳокимининг та-
шаккурномаси билан тақдирланди.

Тадбир Конституциямизнинг буюкли-
гидан далолат берувчи ватанпарвар-
лик руҳидаги саҳна кўринишлари, ту-
ман Маданият уйи санъаткорларининг 
байрам концерти билан якунланди.

Сайрам тумани ҳокимининг
 матбуот хизмати.

Қорамурт қишлоқ кутибхонасида 30 август – ҚР Конституцияси кунига 
бағишланган тадбир ўтди. Унда кутубхона ходимлари ҳамда фаол китоб-
хонлар иштирок этишди.

 

САВРОН ТУМАНИДА 
4та МАКТАБ ОЧИЛДИ
Саврон туманида Билимлар кунида 4та мактабнинг 

очилиш маросими ўтди. Туман ҳокими Мақсат Танғатаров 
йиғилганларни байрам билан табриклаб, ўқувчиларни юрт 
равнақига ҳисса қўшишга чақирди.

Йил охиригача туманда “Бадастир мактаб” миллий лойиҳаси 
доирасида 3та мактаб фойдаланишга топширилади. Чунончи, С. 
Қўжанов қишлоғида 300 ўринли, Енбекши Дихан аҳоли манзили-
даги 600 ўринли, Аша аҳоли манзилидаги 600 ўринли илм маскан-
лари ўқувчиларга ўз эшикларини очади. Келгуси йили Интали ва 
Қумтуйин қишлоқларида 600 ўринли иккита мактабнинг қурилиши 
поёнига етади.

Туманда 56та ўрта таълим муассасаси мавжуд, уларнинг 41таси 
давлат, 15таси хусусийдир. Бу ерда 23911 нафар ўқувчи таҳсил 
олади, 3578 нафар ўқитувчи уларга таълим беради. Жорий ўқув 
йилида 2228 нафар бола 1-синфга борди.

Вилоят ҳокимининг матбуот хизмати.

ЯНГИ МАКТАБ ТАСМАСИ 
КИРКИЛДИ

1 Сентябрь – Билимлар кунида Кентов шаҳрида 
“Bastau” хусусий мактабининг рамзий тасмаси қирқил-
ди. Янги билим масканининг очилиш маросимида шаҳар 
ҳокими Жандўс Тасов, шаҳар маслаҳати раиси Қабилан 
Елеусизов бошлаган зиёлилар ҳамда муаллимлар ва ота-
оналар иштирок этишди. 

Шаҳар раҳбари мактаб жамоаси ва ўқувчиларни янги ўқув 
йилининг бошланиши, янги билим масканининг очилиши билан 
қутлашди. Уч қаватли бинода жойлашган мактаб 450 ўқувчига 
мўлжалланган. Мактабга 110 нафар 10-11-синф ўқувчилари қабул 
қилинди. Келгусида 7-синфдан ўқувчилар қабул қилинади. Бу ерда 
ўқувчиларнинг билим олиши учун барча шароитлар муҳайё. Янги 
мактабда замонавий синфхоналар, компьютер хонаси, мажлислар 
зали, ошхона, кутубхона, спорт зал мавжуд. 

КОНСТИТУЦИЯ 
КУНИГА БАҒИШЛАНДИ

Қ. Жандарбеков номидаги Сайрам туман Маданият уйида “30 август – 
Қозоғистон Республикаси Конституцияси куни” муносабати билан танта-
нали тадбир ўтди.

Бош қомусимиз 
қабулланганига – 29 йил

Туркистон шаҳрида-
ги Конгресс Холл маж-
муасида ҚР Конститу-
цияси кунига бағиш-
ланган тантана Давлат 
мадҳияси ижроси би-
лан бошланди. 

ЖАЛИЛ АБДУЛЛАЕВ НОМЛИ 
ЗАКОВАТ МАКТАБИ ОЧИЛДИ

Саврон тумани, Югнак қишлоғида Фарҳод Жалил ўғли ҳамда 
фарзанди – туман маслаҳати депутати Нурсултон Абдуллаев-
лар барпо этган 924 ўринли Жалил Абдуллаев номли заковат 
мактаби Билимлар куни кичкинтойларни бағрига чорлади. 

Туман ҳокими Мақсат Тан-
ғатаров, ўринбосари Бахтжан 
Букебаев, жамоат ташкилотлари 
раҳбарлари, ота-оналар ҳамда 
ўқувчилар билим масканининг 
тантанали тадбирида иштирок 
этишди. Шунингдек, тантана-
да мактаб директори Муҳаббат 

Абдувоситова, Саврон тумани 
маслаҳати депутатлари Ержан 
Мустафаев, Азиз Ҳабибулла ўғли, 
Дилмуҳаммад Ирисбоевлар иш-
тирок этишди. 

Ш. МАДАЛИЕВ.
Тасвирларда: тадбирдан лав-

ҳалар.

Эл суянчиғи – 
бош қомусимиз! 

Тадбирдан кўзланган мақсад – ёш-
ларни мамлакатнинг Бош қомуси – 
Конституциянинг аҳамиятидан воқиф 
этмоқ ва уларда ҳуқуқий маданиятни 
шакллантириш эди. Ёшлар орасида 
ҳуқуқий саводхонликни кучайтириш, 
уларнинг ҳуқуқ ва мажбуриятларини 
тушунтириш ҳамда фуқаролик масъ-

улиятини юксалтириш ҳам назарда 
тутилган. Бу каби тадбирлар ёшларда 
қонунларга ҳурмат ҳисси билан қараш, 
мамлакатнинг барқарорлиги ва тарақ-
қиётига ҳисса қўшишга ундайди. 

Марҳабо КЕНЖАБОЕВА,
Қорамурт қишлоқ кутубхоначиси.

Орзиқиб кутилган илм маскани 

Таълим ва фан ҳар қандай давлат-
нинг тараққиёт кўрсаткичи. Шу боис, 
мустақилликни қўлга киритган кун-
дан бошлаб, таълим, фан соҳасини 
жаҳон андазаларига мувофиқ унинг 
сифатини ошириш мақсади белги-
ланди. Натижада, таълим ва фан 
соҳаларида маълум муваффақият-
ларга эришилди.

Давлат раҳбари Қасим-Жўмарт 
Тўқаев жорий йил май ойида “Фан 
ва олий таълим соҳасидаги ҳамкор-
ликнинг янги чўққиси” анжуманида 
“Таълим ва фанни ривожлантириш 
мамлакатимиздаги давлат сиёсати-
нинг устувор йўналишларидан бири 
эканлигини таъкидлади. Қозоғис-
тоннинг шаффоф, барқарор бозор 
иқтисодиётига ўтиши чуқур таълим 
андазалари ва рақамли янгиланишни 
талаб этади”, деган эди ўз нутқида.

Умуман, таълим тизимини янгилаш 
орқали, мамлакатимизда халқаро 
илғор тажрибага асосланган дастур-
ларни татбиқ этиш  имкониятига эга 
бўлдик. Ҳозирги кунда таълим тизими 
жаҳон бўйлаб дунёвийлашув услуби-
га ўтмоқда. Шу боис, тизим ижтимоий 
сиёсатнинг асосий йўналишларидан 
бирига айланмоқда. Бугунги кунда 
давлатнинг иқтисодий равнақи таъ-
лим соҳаси, фуқароларнинг билими, 
мутахассисларнинг рақобатбардош-
лигига боғлиқ.

ХХI аср – онг-тафаккур, илм-фан, 
инновация ва ижодиёт асосида мун-
тазам ўзгариб турадиган муҳитни 
шакллантирди. Муттасил ўзгариб 
турадиган даврда сифатли илм ор-
қали ушбу қадриятларни фуқаролар 
онгига сингдириш инсоний капитал-
ни ривожлантиришнинг ягона йўли. 
Сифатли таълимгина ривожланган 
давлатнинг, мустаҳкам иқтисодий ва 
кучли жамиятнинг гарови бўла олади.

Таълим соҳасидаги давлат сиёса-
тининг асосий вазифаларини амалга 
ошириш самарадорлигини юксал-
тириш бўйича бошқарма томонидан 
фаол иш олиб борилмоқда. Нати-
жада, вилоят ўтган ўқув йилида 
ижтимоий-гуманитар йўналишдаги 
республика олимпиадасида иштирок 
этувчи жамоаларнинг сифат бўйича 
рейтингида 2-ўринни эгаллади. Та-
биатшунослик йўналиши бўйича эса 
4-ўринни қўлга киритди. Ижтимоий-
гуманитар йўналишидаги республика 
олимпиадасида вилоятимиздан 30 
ўқувчи иштирок этиб, 3та  олтин, ол-
титадан кумуш ва бронза медалига 
сазовор бўлишди. Натижада, 27 очко 
билан республикада кучли учликдан 
жой эгаллади.

Ўтган ўқув йилида таълим сифати-
ни юксалтириш мақсадида салмоқли 
ишлар амалга оширилди. Бирин-
чи навбатда, қишлоқларда соҳага
эътибор кучайтирилиб, 2024-2025 
йилларда 10та ўқитувчилар малака-
сини ошириш маркази, 10та етакчи 
мактаб, яна бешта туманда “Тезкор 
ўқитувчи” лойиҳаси ишга туширила-
ди.

Шунингдек, ўтган йили Японияга 
бориб, тажриба тўплаб келган вилоят 
ўқитувчилари ва услубиятчилари 
“Lesson study” дастурини босқичма-
босқич татбиқ этиб, “Қишлоқ макта-
бини сифатли бошқариш” қалдирғоч 
лойиҳасини давом эттиради. Ўқи-
тувчиларнинг малакасини ошириш 
ҳамда узлуксиз таълим олишини таъ-
минлаш мақсадида мамлакатимиз-
даги илғор олий ўқув юртлари билан 
меморандум (Абай номидаги Қозоқ 
миллий педагогика университети, 
Яссавий номидаги ХҚТУ) имзоланди.

Аниқ – мақсадли иш юритиш бугун-
ги тезкор жамиятнинг асосий талаби. 
Йил сайин ўқув йили сўнггида билим 
даражаси энг паст 100та мактабни 
электрон журнал орқали аниқлаб, 
фақат шу мактабларга мўлжалланган 
мақсадли иш режаси тайёрланади. 
Тегишли маблағ ажратилиб, услубий 
ва менежмент ёрдами уюштирилади. 
Ушбу ишлар келажакда вилоятимиз 
мактабларида таълим сифатини 
оширишига ишончимиз комил.

Ўқувчиларга касб танлаш йўнали-
шида “Вolashaq” халқаро дастурлар 
маркази ҳиссадорлик жамияти ва 
ОТМлар билан меморандум имзола-
ниб, тизимли маслаҳат бериш (мен-
торлик) фаолияти йўлга қўйилмоқда.

Минтақамизда таълим сифатини 
ошириш мақсадида вилоят ҳоким-
лиги ва Қозоғистон Республикаси 
Маориф вазирилигининг “Туркистон 
вилоятининг 2024-2029 йилларга 
мўлжалланган таълим тизимини ри-
вожлантиришнинг минтақавий йўл 

харитаси” тасдиқланди. Шунингдек, 
“Оммабоп сифатли таълим” Миллий 
вазифасини вилоятимизда амалга 
ошириш юзасидан йўл харитаси
тайёрланди. Вилоят таълим тизи-
мини ривожлантириш уч йўналишда 
амалга оширилади. Улар – “Болалар 
боғчаси – бадастир ва тараққиёт 
ҳудуди”, “Ҳар бир мактаб – энг яхши 
мактаб”, “Коллежлар – ишчи кадрлар 
тайёрлашнинг асосий бўғини”.

Болалар боғчаси муаллимлари ва 
тарбиячиларининг касбий маҳора-
тини юксалтириш мақсадида минта-
қада 6та етакчи марказ ва 26та мас-
лаҳат нуқтаси барпо этилиб, бошқа 
болалар боғчаларига тажрибасини 
ўргатмоқда.

2024-2025 йилларда болалар боғ-
часидаги 1800 нафар муаллим ма-
лака ошириш курсларига йўллана-
ди. Шунингдек, болалар боғчалари 
босқичма-босқич рақамли тизимга 
ўтказилиб, тарбия сифати ва бола-
ларнинг давоматига рақамли назорат 
жорий этилади.

Болалар хавфсизлиги доимий эъ-
тиборда. Мактабларга мингдан зиёд 
видеокузатув камералари ўрнатилиб, 
полиция департаментининг тезкор 
бошқарув марказига уланди. Давлат 
тасарруфидаги 938 (жумладан, 909та 
мактаб; 25та коллеж, 4та болалар 
қишлоғи ва ўсмирлар уйи) таълим 
муассасалари 100 фоиз бонг уриш 
ускунаси билан таъминланиб, жадал 
бошқарув марказига уланди. Касбий 
қўриқлаш хизмати билан таъминла-
ниши зарур бўлган бола сони 300дан 
юқори 573та таълим муассасалари 
тўлиқ лицензияланган қўриқлаш 

хизматининг фаолиятидан фойда-
ланмоқда. Вилоятдаги 179та таълим 
муассасасининг 102 чақирим девори 
янгиланди. Мактаболди кўчаларга 
ёритиш ускуналари, йўл белгилари 
ўрнатилди. 

Минтақадаги таълим муассасала-
рида инфратузилма ишлари жадал-
лаштирилди. Бултур минтақада 20та 
мактаб фойдаланишга топширилди. 
Жорий йилда эса 43та мактаб қу-
рилмоқда, шундан 29таси “Бадастир 
мактаб” миллий лойиҳаси доирасида, 
жамғарма ҳисобидан 14та мактаб 
қад ростламоқда. Бундан ташқари, 
100дан зиёд таълим муассасаси жо-
рий таъмирдан ўтказилмоқда. 106та 
муассасанинг иситиш тизими табиий 
газга уланди.

Шунингдек, “Бадастир мактаб” 
миллий қалдирғоч лойиҳасига кирган 
мактабларга директор тайинлашда 
“Таълим беришдаги 1000 етакчи” 
кадрлар захирасига кирган ўқитувчи-
ларни тайинлашга эътибор қаратила-
ди. Бундан ташқари, ушбу мактаблар-
да фаолият юритаётган 41 раҳбарият 
таркиби ва педагог кадрлар Алмати 
шаҳридаги Абай номли Қозоқ миллий 
педагогика университетида ва “На-
зарбаев заковат мактаблари” педа-
гогика маҳорат марказларида махсус 
курслардан тўлиқ ўтади. Лойиҳа дои-
расида мактабларни юқори малакали 
педагог кадрлар билан таъминлаш 
мақсадида М. Ауезов, Ал-Форобий, 
Абай номидаги университетлар би-
лан ҳамкорликда иш юритилмоқда. 
Янги очиладиган мактаблар ёки 
вилоятдаги бошқа мактабларни жи-
ҳозлар билан таъминлашда Вinom 
School мактаблар тизимининг тажри-
баси эътиборга олинади. 

Ўқувчилар янги технологиялар 
асосида жиҳозланган замонавий 
синфларда таълим олиши учун кичик 
мактабларни қўшмаганда (улар 82та) 
вилоятдаги 826та мактаб 2201та 
махсус фан кабинетлари билан таъ-
минланган. Шу жумладан, физика 
кабинети – 444та, химия – 428та, био-
логия – 359та, STEM кабинети – 25та. 
2024 йили – 305та фан кабинети жи-
ҳозлари учун вилоят бюджетидан 3,5 

млрд. тенге ажратиш кўзда тутилиб, 
айни пайтда давлат хариди тадбир-
лари юритилмоқда. Умумий кабинет-
лар сони – 2506та, кўрсаткич – 85,6 
фоизни ташкил қилди. 

Рақамлаштириш йўналишида бу 
йил 1-6-синфлар 100 фоиз, 2025 
йилда 7-11-синфлар 100 фоиз элект-
рон дарслик билан таъминланади. 
Ўрта таълим тизими тўлиқ мамлакат 
электрон тизимида ишлади ва асо-
сий фанлар бўйича  30 мингдан зиёд 
бепул интерфаол дарслар ҳамда 
битирувчиларга мўлжалланган 100 
мингга яқин бепул тест жараёнлари-
да иштирок этишга эришилди.

Болаларга оид ўрин олган ўз жо-
нига қасд қилиш ҳолатларининг 64 
фоизи ота-онага, 20 фоизи руҳий зў-
равонликларга, 16 фоизи муносабат-
ларнинг бузилишига боғлиқ.  Хавфли 
вазиятларга мубтало бўлишнинг 
олдини олиш йўналишида 2023 йили 
“Бестерек” лойиҳаси татбиқ этилиб, 
унга вилоят бюджетидан 100 млн. 
тенге маблағ ажратилди.

2024 йили ушбу йўналишда ик-
кита лойиҳа тайёрланиб, унга 111 
млн. тенге ажратиш кўзланди. Улар: 
буллинг, кибербуллинг, ноанъанавий 
хулқ-атвор, қиморбозлик ва балоғат 
ёшига етмаганларга мўлжалланган 
оилавий даволаш йўналиши; ўгай 
оталар билан ишлаш, оила аъзола-
ри учун оилавий даволаш лойиҳаси 
мавжуд. 

Ўтган ўқув йилида 187832 на-
фар бошланғич синф ўқувчилари 
бир марталик иссиқ овқат билан 
таъминланди, бунинг учун вилоят 
бюджетидан 6,2 млрд. тенге ажра-

тилди. Ҳозирги кунда, вилоятда 20та 
мактаб-интернатдаги овқатланиш 
масаласи давлат-хусусий ҳамкорлиги 
доирасида ижобий ечим топиб, ошхо-
наларнинг моддий-техника базасига 
эътибор  кучайтирилди. Таомларнинг 
сифати яхшиланиб, ўқувчилар ва 
ота-оналар овқатланиш жараёнини 
онлайн шаклда масофадан кузатиш 
имкониятига эга бўлишди. Бу улкан 
муваффақият. Шунингдек, давлат-
хусусий  ҳамкорлиги доирасида 18та 
мактаб интернатнинг масаласи ҳал 
қилинди.

Бундан ташқари, бугунги кунда 
янги 2024-2025 ўқув йилига вилоят 
миқёсида ДХҲ доирасида 58та лойи-
ҳа ишлаб чиқилиб, тадиркорларга 10 
йил муддатга ижарага бериш тавсия 
қилинмоқда, бу ўз навбатида мин-
тақадаги ошхонаси бўлмаган 70та 
мактабнинг ва 45та янгилашни талаб 
қиладиган ошхоналарида масалани 
тўлиқ ҳал этиш имконини беради.

Вилоят бўйича 180та аҳоли ман-
зилида 15225 нафар ўғил-қиз мак-
табларга ташилади. “Болалар йили” 
доирасида Давлат раҳбарининг топ-
шириғига мувофиқ, вилоят мактаб-
ларига лизинг шаклида “Саноатни 
ривожлантириш жамғармаси” ҲЖ ор-
қали 101та замонавий автобус харид 
қилинди.

Янги ўқув йилида ўқувчиларни 
ташиш давлат тасарруфидаги 120та 
(жумладан: янги – 101та, эски – 19та 
автобус) ва пудратчи фирма тасарру-
фидаги 68та автобусда уюштирилди. 

Техник ва касбий таълим бериш 
(коллеж) – ишчи кадрларни тайёр-
лашнинг асосий бўғини. Вилоятда 
ўтган йили 50та коллежда 41270 
талаба таълим олди. 2023-2024 ўқув 
йилига ажратилган 15344 ўрин тўлиқ 
ўзлаштирилди (давлат коллежлари-
да – 11514, хусусий коллежларда – 
3830). Талабаларнинг дарсга давома-
ти назоратини замонавийлаштириш 
мақсадида бошқармага қарашли 25та 
давлат коллежлари ўз маблағи ҳи-
собидан FACE ID ахборот тизимини 
ўрнатди. 

“Касбим – келажагим!” лойиҳаси 
доирасида 2024-2025 ўқув йиллари 

меҳнат бозорининг талабига мувофиқ 
10та янги мутахассислик жорий эти-
лади. Бунинг учун минтақага зарур 
мутахассисликлар рўйхати тузилмоқ-
да. Шунингдек, коллежлар учун дав-
лат буюртмаси ҳажми йил сайин 10 
фоизга кўпайиб боради. Жумладан, 
иш берувчиларнинг ишга жойлашти-
риш кафолатини берадиган мақсад-
ли давлат буюртмаси ўринларининг 
сони ортади.

“Даромадли коллеж” лойиҳаси 
доирасида илғор коллежлар тажри-
баси менторли тизим орқали тегишли 
коллежларга тарқатилиб, услубий 
ёрдамлар кўрсатилади.

Халқаро талабларга мувофиқ, 
ваколат марказлари очилади. Бунинг 
учун коллежлар хорижий давлатлар-
даги ўқув ўринлари билан музока-
ралар юритиб, ўз мутахассисларини 
Ўзбекистон, Туркия, Жанубий Корея 
давлатларига махсус малака ошириш 
курсларига йўлласа, 2024-2025 ўқув 
йилларда коллеж ходимлари Хитой, 
Туркия, Германия ва АҚШда тажриба 
тўплайди. Шунингдек, Қозоғистонда-
ги Германия элчихонаси ташаббуси 
билан Германия коллежларида бепул 
таълим олиш режалари тузилмоқда.

Бундан ташқари, 2024-2025 ўқув 
йиллари вилоятдаги Д. Қўнаев но-
мидаги аграр-техника ва Кентов кўп 
соҳали коллежлари базасида кичик 
тадбиркорлик субъектларини очиш 
режаланди. Талабаларга тадбиркор-
лик сирларини ўргатиш мақсадида 
4та коллежда “Вusiness Startup” мар-
казлари барпо этилмоқда. 

Республика бўйича таълим муас-
сасаси энг кўп қурилаётган ҳудуд 
– Туркистон вилояти. Бугунги кунда 
вилоятда мактаблар сони 1052тага 
етди. Жорий ва тубдан таъмирлаш 
ишлари болалар боғчаси, мактаб, 
коллеж, лагерь – жами 300дан зиёд 
таълим муассасасида амалга оши-
рилмоқда. Бундай кенг қамровли 
ишлар соҳада муқаддам кузатил-
маган. Жумладан, 193та мактаб ва 
болалар боғчаси жорий таъмирдан 
ўтказилмоқда. Бунинг учун 10,1 млрд. 
тенге йўналтирилмоқда. 106та таъ-
лим муассасасининг иситиш тизими 
кўмирдан газга алмаштирилмоқда. 
Бунга 2,1 млрд. тенге ажратилди. 
12та коллежда ҳам таъмирлаш юри-
тилмоқда. Бундан ташқари, 22та мак-
табда мураккаб таъмирлаш бошлан-
ди. Унинг бештаси янги ўқув йилида 
фойдаланишга топширилди. 

“Бадастир мактаб” миллий лойи-
ҳаси доирасида 2023-2025 йиллари 
63та мактаб барпо этиш кўзланган. 
Унинг 29таси жорий йилда очилади. 
Бундан ташқари, маҳаллий бюджет-
дан 20та мактаб барпо этилмоқда. 
Унинг 13таси жорий йилда қучоқ оча-
ди. Вилоятимизда туғилиш ва табиий 
ўсиш кўрсаткичи йил сайин ортмоқда. 
Ўқувчилар ва туғилиш кўрсаткичи бў-
йича минтақамиз республикада етак-
чи. Лекин, бирқанча таълим муас-
сасаларининг эскиргани сир эмас. 
Минтақада мураккаб таъмирни талаб 
қиладиган 121та мактаб мавжуд эди. 
Уларнинг 60 фоизи ҳал этилди. Қол-
гани келгуси йилда ечимини топади. 
Вилоят ҳокими Дархан Сатибалди-
нинг топшириғига мувофиқ, эскирган 
ёки хароба ҳолатдаги  таълим муас-
сасаларини янгилаш ишлари жадал 
суръатларда амалга оширилмоқда. 

Туркистон вилоятида мактабгача 
таълим муассасалари сони 1424та. 
Мактабгача таълим-тарбияга давлат 
таълим буюртмасини жойлаштириш 
қоидаларига мувофиқ, 5000 ўринга 
давлат буюртмаси танлови эълон қи-
линиб, унда 213та мактабгача таълим 
муассасаси иштирок этди. Натижада 
3519та ўриннинг масаласи ҳал бўлди. 
Ҳозирги кунда 1424та болалар боғча-
си давлат тилида иш юритмоқда. 

Янги 2024-2025 ўқув йили  муваф-
фақиятли бошланиб, ўқувчилари-
мизнинг сифатли, хавфсиз таълим 
олиши учун барча имкониятлар яра-
тилди.

Мухтасар қилиб айтганда, мамла-
катимизнинг таълим ва илм-фанни 
ривожлантиришда янги босқичга 
кўтарилиши, соҳадаги муваффақият-
ларимиз, илм-фандаги ютуқлар – ус-
тозлар ва олимлар, таълим, илм-фан 
соҳаси вакилларининг самарали меҳ-
нати маҳсулидир. Унда вилоятимиз-
даги устоз-олимларнинг ҳам улкан 
ҳиссаси мавжуд.

Зуппархон ЧОЛДОНОВ,
Вилоят Жамоатчилик

 кенгаши аъзоси.   

ТАРБИЯ – 

МУШТАРАК ВАЗИФА
ВИЛОЯТ ТАЪЛИМ СОҲАСИДАГИ ДАВЛАТ СИЁСАТИНИНГ АСОСИЙ ВАЗИФАЛАРИ 

ИЖРОСИНИНГ САМАРАДОРЛИГИНИ ОШИРИШ – ДАВР ТАЛАБИ Билимлар куни давлатимизнинг 
барча минтақаларида ўзгача шукуҳ 
билан нишонланди. Байрам тад-
бири Ўтрор туманида ҳам юксак 
савияда уюштирилиб, янги мактаб-
нинг рамзий  тасмаси қирқилди.

Ақкўл қишлоғидаги  Ж. Егембердиев 
номли мактабнинг очилиш маросимида 
туман ҳокими Қайрат Жўлдибайули ва 
маслаҳат раиси Уалихан Узақов ишти-
рок этиб, қишлоқ аҳлини шодиёна би-
лан табриклади.

Тумандаги таълим муассасалари-
нинг умумий сони – 41та,  уларда 13229 
ўқувчи таҳсил олмоқда. Жорий йилда  
туманда 1200га яқин бола биринчи  
синфга қабул қилиниб , мактаб остона-
сидан ҳатлади.

Вилоят ҳокимининг 
матбуот хизмати. 

ЎТРОРДА ҲАМ  ЯНГИ ИЛМ  
МАСКАНИ ҚУЧОҚ ОЧДИ

Туркистон шаҳрида “Санъатсевар 
ўлка” вилоят фестивали доирасида 
Байдибек туманининг маданият кун-
лари бошланди. Маънавий пойтахт 
осмонида янграган куй-қўшиқлар, гў-
зал рақслар, миллий анъанамизнинг  
турли қирраларини намоён этди.

Этноовул ҳудудида “Миллий ҳунар-
мандчилик – миллий мерос” мавзуида 
туман ҳунармандларининг ва рассом-
ларнинг “Асрларга татигулик тарихим 
бор” мавзуида китоблар кўргазмалари 
ҳам ташкил этилди.

Байрам ярмаркалари ва кўча театри 
томошалари туркистонликлар ва меҳ-
монлар эътиборига ҳавола қилинди. 
Уларда миллий анъаналар ва урф-одат-
лар тарғиботига оид саҳна кўринишлари 
намойиш этилди. Тадбир “Саз отау” 
миллий асбоблар оркестри ҳамда туман 
санъаткорларининг концерт дастурига 
уланиб кетди.

Вилоят ҳокимининг 
матбуот хизмати. 

САНЪАТ – 
ДЎСТЛИК ЭЛЧИСИ

1 сентябрь – Билимлар куни Сай-
рам тумани, Қасимбек датқа овули-
да “Бақдаулет” хусусий бошланғич 
мактабининг 500 ўринли қўшимча 
биносининг очилиш маросими ўтди. 
Тантанада Сайрам тумани ҳокими 
Арман Сабитов ўқитувчилар ва 
ўқувчиларни замонавий мактабнинг 
очилиши ва Билимлар куни билан 
қутлади.

Тадбирда меҳмонларга мактаб ўқи-
тувчиларининг “Сунъий заковат” ло-
йиҳаси доирасида эришган ютуқлари 
таништирилди. Ёш авлодга сифатли 
таълим ва муносиб тарбия беришга 
бағишланган тадбир мактаб остонаси-
ни илк бор ҳатлаган кичкинтойларнинг 
қўнғироқ чалиши ҳамда мактаб жамоа-
сининг байрам дастурига уланиб кетди .

Вилоят ҳокимининг 
матбуот хизмати. 

ЯНГИ МАКТАБ
ҚУЧОҚ ОЧДИ



4 №97 (3443), сешанба, 
3 сентябрь 2024 йил.
Janubiy.kz

Жамият

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.

Кентов, Сўзоқ – Рўзиохун МАДАЛИЕВ. +7708-824-20-97.

Қазиғурт – Хуршид ҚЎЧҚОРОВ. +7701-447-37-42.

Сайрам – Зокиржон МЎМИНЖОНОВ. +7702-278-96-90

Тулкибош – Мунира САЪДУЛЛАЕВА. +7747-144-60-71.

Жетисай, Мақтаарал – Мухтабар УСМОНОВА. +7701-257-36-97

Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11200 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2145. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Янги Қозоғистон бунёдкорлари

Тадбиркор Ҳабибулла Ази-
мов 900 ўринли Яссавий ном-
ли заковат мактабини йил 
бошида барпо этган, вилоят 
ҳокими Д. Сатибалди Сав-
рон тумани вакиллари билан 
январь ойи бошида шу ерда 
учрашув ўтказган эди.

Бунга қадар Яссавий ном-
ли заковат мактаби фаолияти 
газетамиз саҳифаларида кенг 
ёритилди. 1 сентябрь куни Сав-
рон тумани ҳокими Мақсат Тан-
ғатаров, туман таълим бўлими 
бошлиғи Ақмарал Батирбекова, 
жамоат ташкилотлари раҳбар-
лари, ота-оналар ҳамда ўқув-
чилар янги мактабга ташриф 
буюришди.

Кенг, замон талабларига мос 
жиҳозланган синфхоналар, ўн-
дан зиёд спорт турларига мўл-
жалланган жисмоний тарбия 
заллари ўқувчиларнинг ҳар то-
монлама баркамол авлод сифа-
тида камол топиши учун тўлиқ 
имконият яратади.

Фаоллар Мирзахон Адҳа-
мов, қишлоқнинг собиқ ҳокими 
Фурқат Айметовлар маърифат 
кошонасини бунёд этиб, ёш ав-
лод камолоти учун ҳадя этган 
тадбиркор Ҳабибулла Азимовга 
самимий миннатдорчилик изҳор 
қилишди. 

Ш. МАДАЛИЕВ.
Суратларда: тадбирдан лав-

ҳалар.

 ҚОРАЧИҚДАГИ ЯССАВИЙ 
НОМЛИ ЗАКОВАТ МАКТАБИДА

С а й р а м  т у м а н и д а -
ги Қ. Жандарбеков номли 
Маданият уйида “Digital 
Kazakhstan: замонавий таъ-
лим” мавзуида туман таъ-
лим соҳаси ходимларининг 
август анжумани ўтди.

Тадбир туманнинг таълим 
соҳасида эришган ютуқлари-
га бағишланган видеоролик 
намойиши билан бошланди. 
Шундан сўнг туман таълим 
бўлими мудири Б. Ахметов 
дастлабки сўзни туман ҳокими 
А. Сабитовга берди. Тадбир-
да, шунингдек, “Global Sapa” 

халқаро академияси асосчиси 
Т. Шингузинова, М. Ауезов 
номидаги Жанубий Қозоғис-
тон университети “Сиёсатшу-
нослик” кафедраси мудири, 
фалсафа фанлари номзоди, 
профессор С. Мажинбеков, 
“GREEN school” инновацион 
бадастир мактаби директори 
Н. Утеповларнинг маърузала-
ри тингланди. 

Туманда жорий ўқув йилида 
205та таълим муассасаси фао-
лият юритади. Улардан – 74та-
си давлат ва 25таси хусусий 
мактаблар; 11та давлат, 92та 
хусусий болалар боғчаси, 3та 
қўшимча таълим муассасаси.

2023 -2024 ўқ ув йилида 
11-синфни 3631 нафар ўқувчи 
тамомлади, улардан 151 нафа-
ри “Алтын белгі”, 338 нафари 
“Ұздік аттестат” соҳиби бўл-
ди. 3631 нафар битирувчидан 
1089 нафари давлат таълим 
грантига сазовор бўлди.

Жорий ўқув йилида 66750 
нафар ўқувчи таълим олиши 
режалаштирилган, бу ўтган 
йилга нисбатан 1402 нафарга 
кўпдир. Шунингдек, 1-синфга 
қабул қилинган болалар сони 
7213 нафар.

Туманда “Йўл харитаси” 
доирасида Lesson Study усули 
бўйича 2та мактаб тажрибали 
мутахассисларнинг малакаси-
ни оширишга қаратилган захи-
ра маркази сифатида ташкил 
этилиб, фаолият кўрсатмоқда.

Япония таълим тизимида 
ўқитиш усулидан фойдаланиш 
ижобий натижаларни кўрсат-
моқда. Мазкур лойиҳада иш-
тирок этаётган умумтаълим 
муассасаларида 4-,9 -синф 
ўқувчилари ўртасида таълим 
ютуқлари мониторинги ўтка-
зилиб, жорий йили унинг на-
тижаларига кўра, ҚР маориф 
вазирлиги сифатни таъминлаш 
қўмитаси топшириғига кўра, 
67-сонли “Көмешбұлақ” умум-
таълим мактаби энг яхши на-
тижа кўрсатгани учун диплом 
билан тақдирланди.

Тумандаги 7та коллежда 
дуал таълим тизими жорий 
этилган. Мазкур илм даргоҳ-
ларида 9-синф ва умумтаълим 
мактаблари битирувчилари-
нинг грант асосида таълим 
олиши, меҳнат қилиши учун 
кенг имкониятлар яратилган. 
Педагогик мутахассислик бў-
йича таҳсил олаётган ўқувчи-
лар тумандаги мактабгача ва 
ўрта таълим муассасаларида 
тажриба орттирмоқдалар.

“Айнабулақ” мактабининг 
600 ўринли янги биноси қури-
лиши давом этмоқда, 49-сонли 
Ш. Уалиханов номидаги мак-
табда тўла таъмирлаш ишлари 
якунланди. Жорий йилда жами 
19та таълим муассасаси таъ-
мирланди. Ўтган йили 1340 на-
фар ўқитувчи малака ошириш 
курсларидан ўтган бўлса, жо-
рий йилда уларнинг сони 1500 
нафарга етказилади.

Ўқувчилар турли спорт му-
собақаларида фаол иштирок 
этишмоқда. Жумладан, вилоят 
“Миллий мактаб лигаси” мусо-
бақасида вилоятдан 10та жа-
моа қатнашиб, улардан 7 на-
фари ғолибликни қўлга кирит-
ди. Тумандаги 45, 96, 14-сонли 
умумтаълим мактаблари ўқув-
чилари “Айбин – 2024” вилоят 
ҳарбий-ватанпарварлик йиғи-
нида учта ўринни эгаллашди.

М. Ўразалиев номидаги 
умумтаълим мактаби ўқувчи-
си, ёш рассом Каусар Нурлан-
қизи Туркияда тасвирий санъ-
ат бўйича ўтказилган халқаро 
болалар фестивалида бош 
совринни қўлга киритди.

Шунингдек, “Қозоғистон хал-
қига” жамоат жамғармаси маб-
лағлари ҳисобидан 300 нафар 
болага бепул йўлланмалар 
тақдим этилди. Улар орасида 
республика ва вилоят миқё-
сидаги таълим мусобақалари 
ғолиблари, спорт ва санъат 
мусобақалари совриндорлари, 
кўп болали ва кам таъминлан-
ган оилалар фарзандлари бор. 

Шунингдек, жамғарма ҳомий-
лигида “Гавая”, “Машат Ара-
сан”, “Қуаниш” оромгоҳларида 
60 нафар боланинг дам олиши 
ташкил этилди.

Анжуман якунида ёш ав-
лодга таълим-тарбия бериш 
борасида самарали хизмат 
кўрсатган бир гуруҳ ўқитув-
чиларга эҳтиром кўрсатилди. 
Жумладан, ҚР Маориф вазир-
лигининг “Ибрай Алтинсарин” 
кўкрак нишони билан 1-сонли 
Сайрам болалар мусиқа мак-
таби ўқитувчиси Н. Матвее-
ва, 4-сонли мактаб-гимназия 
бошланғич синф ўқитувчилари 
Феруза Абубакирова ва Нафо-
сат Акромова, 1-сонли мактаб-
гимназия математика фани 
ўқитувчиси Ҳакимжон Пўлатов, 
ҚР Маориф вазирлигининг 
«Меҳнат фахрийси» медали 
билан “Комешбулақ” умумтаъ-
лим мактаби ўқитувчиси Гула-
йим Бухарбаева, Қ. Сатбаев 
номидаги умумтаълим макта-
бининг ўқитувчилари Сайдива-
ли Тожиев ва Жавлонбек Убай-
дуллаев, туман ўқув-ишлаб 
чиқариш комбинати касб-ҳунар 
таълими ўқитувчиси Анвар 
Қодирқулов, туман ҳокими-
нинг ташаккурномаси билан 
Н. Шўйинбаев номидаги умум-
таълим мактаби бошланғич 
синф ўқитувчиси Гулнар Туле-
шова, Тўлебий номли мактаб 
математика фани ўқитувчиси 
Лаила Алжанова, “Шаттық” бо-
лалар боғчаси мудираси Ази-
за Бастикова, С. Сейфуллин 
номидаги мактаб-гимназияси 
ўқитувчиси Баян Шамаханова, 
“Сайрам” болалар боғчаси 
тарбиячиси Рўза Ержанова, 
Ал-Форобий номидаги умум-
таълим мактаби инглиз тили 
муаллимаси Кермекас Жўра-
бек тақдирландилар.

З. МЎМИНЖОНОВ.

Тасвирларда: тадбирдан 
лавҳалар.

Педагогларнинг август анжумани

DIGITAL KAZAKHSTAN: 
ЗАМОНАВИЙ ТАЪЛИМ 

Билимлар кунида Тўлебий 
туманида икки мактаб – 200 
ўринли “Тоғойна” ва Кўксаёқ 
қишлоғидаги мусиқа мактаби 
фойдаланишга топширилди.

Жамол Қодиров раҳбарлик 
қилаётган “Тоғойна” умумтаъ-
лим ўрта мактаби янги биноси-
нинг очилиш маросимида ту-
ман ҳокими Тўлеген Телғараев 
ва маслаҳати раиси Нурлан 
Қўйбағаров, вилоят кенгаши де-
путати Дулат Абиш, туман таъ-
лим бўлими мудири Бекайдар 
Тўйлибаев ва бошқалар ишти-
рок этиб, ўқитувчи ва ўқувчи-
ларни янги бино ва Билимлар 
куни билан табриклади.

Туманда таълим сифатини 
ошириш, ўқувчиларни илм-
фанга йўналтириш борасидаги 
ишлар амалга оширилганини 
таъкидлаган туман ҳокими таъ-
лим соҳасида эришилаётган 
ютуқларга тўхталди.

– Президент Мактубида таъ-
лим тизими ислоҳотлари энг 
устувор вазифа сифатида бел-
гиланган. Шунга мувофиқ, бу 
соҳа ҳам умумий, ҳам ихтисос-
лаштирилган тарзда ривожлан-
тирилмоқда. Ўтган йиллардаги 
тажриба ва ҳаёт талабидан ке-
либ чиққан ҳолда улардаги йў-
налишларни такомиллаштириш 
назарда тутилмоқда. Мустақил 
юрт таянчи билимли ва мала-
кали авлод десак, ўқувчилар-
га халқаро миқёсда сифатли 
таълим, онгли тарбия бериш 
замонавий даврнинг асосий 
мақсадидир. Қишлоқ аҳолиси 
орзиқиб кутаётган таълим мас-
кани қурилиши пудратчи “Дос 
и К сервис” МЧБ томонидан 
амалга оширилди. Қиймати 925 

миллион тенгени ташкил этди. 
Лойиҳада белгиланган муд-
датда мактаб биносини қуриб 
битказган пудратчи ташкилотга 
миннатдорчилик билдираман, 
– деди туман раҳбари ва туман 
таълим бўлими мудири Бекай-
дар Тўйлибаев билан бир гуруҳ 
муаллимларга ташаккурнома-
лар топширди.

– “Янги Қозоғистон – мактаб 
остонасидан бошланади”, де-
ган эзгу ғоя асосида бу соҳада 
улкан ишлар амалга оширил-
моқда. Сўнгги йилларда ви-
лоятимизда ўнлаб замонавий 
мактаблар барпо этилди. «На-
зарбаев заковат мактаби», «Ба-
дастир мактаб»лар ҳаётимизга 
кириб келди, ихтисослаштирил-
ган мактаблар тармоғи кенгай-
тирилди. Янги дарсликлар ва 
ўқув қўлланмалари яратилди, 
– деди вилоят маслаҳати депу-
тати Дулат Абиш. – Депутатлик-
ка сайланаётганимда Тўлебий 
туманидаги Тоғойна ва Интимақ 
қишлоқларида янги мактаб 
қуриш учун маблағ ажратишни 
кўзлаган эдим. Улардан бири 

бугун фойдаланишга топши-
рилди. 

Янги мактабда ўқувчилар-
нинг пухта билим олиши учун 
ҳар томонлама шароитлар яра-
тилган. Зарур жиҳозлар билан 
тўлиқ таъминланган.

Таъкидлаш жоизки, Тўлебий 
туманида “Бадастир мактаб” 
миллий лойиҳаси доирасида 
3та мактаб барпо этилмоқда.

Келажак авлод таълим-тар-
бияси учун масъул ўқитувчилар 
жамоаси зиммасига бу йил ҳам 
улкан масъулият юкланмоқда. 
Тўлебий туманидаги таълим 
муассасаларида 29 мингга яқин 
ўқувчи таълим-тарбия олмоқда, 
янги ўқув йилида 2535 нафар 
ўқувчи 1-синфга қабул қилинди. 

Жорий йилда мактабгача 
таълим муассасалари сони 
иккитага кўпайиб, жами 6703 
нафар бола таълим-тарбия ол-
моқда. Бугунги кунда туманда 
3677 нафар ўқитувчи ёш авлод-
га замон талаблари асосида 
сифатли билим бермоқда.  

 
 Отабой РАҲИМҒОЗИЕВ.

Билимли авлод  – юрт келажаги

ТОҒОЙНА ҚИШЛОҒИДА – ЯНГИ МАКТАБ 
ФОЙДАЛАНИШГА ТОПШИРИЛДИ 

Билимлар куни муносабати 
билан Сариоғоч тумани, Сарису  
қишлоғидаги Н. Абдиров номи-
даги ўрта мактабнинг 200 ўринли 
биноси қурилиши якунланиб, 
фойдаланишга топширилди. 

Таълим масканининг очилиш 
маросимида туман ҳокими Арман 
Абдуллаев иштирок этиб, ўқувчи ва 
устозлар ҳамда йиғилганларни шо-
диёна билан табриклади. Шунинг-
дек, пудратчи корхона “Өмірзақ” 
МЧБга миннатдорчилик билдирди.

Мактабда 16 нафар устоз 80 
ўқувчига таълим-тарбия бермоқ-
да. Янги бинода 15та синфхона 
мавжуд. Кимё, биология, физика, 
информатика, лингофон ҳамда 
мультимедиа  махсус фан хоналари 
замонавий ускуналар билан жиҳоз-
ланган.

Вилоят ҳокимининг
 матбуот хизмати.

200 ЎРИНЛИ ЯНГИ
ТАЪЛИМ МАСКАНИ


